
REPUBLIKA E SHQIPERISE

KOMISIONI QENDROR I ZGJEDHJEVE[image: image2.png]



V E N D I M

PËR SHQYRTIMIN E KËRKESËS ANKIMORE NR. 3 TË PARAQITUR NË KQZ NGA PARTIA SOCIALDEMOKRATE
Komisioni Qendror i Zgjedhjeve në mbledhjen e datës 06.05.2015, me pjesëmarrjen e:
Lefterije
LUZI-



Kryetare

Denar

BIBA-



Zëvendëskryetar

Edlira

JORGAQI-                          
Anëtare

Gëzim

VELESHNJA-


Anëtar

Hysen

OSMANAJ-


Anëtar

Klement         ZGURI-


Anëtar

Vera

SHTJEFNI-


Anëtare

Shqyrtoi çështjen me 

KËRKUES: 



Partia Social Demokrate
PALË TË INTERESUARA: 
           Partia Socialiste






Partia Demokratike
                                                    Partia Lëvizja Socialiste për Integrim
OBJEKT: 
Kundërshtim i vendimit ekstraprocedurial të KZAZ-së nr. 43, verbale.
BAZË LIGJORE: 
Neni 21, pika 1, neni 70, pika 3, neni 143 të ligjit Nr. 10019, datë 29.12.2008 “Kodi Zgjedhor i Republikës së Shqipërisë”, i ndryshuar.
KQZ pasi shqyrtoi dokumentacionin e paraqitur dhe dëgjoi diskutimet e palëve,

VËREN
Me shkresen nr. 3854, datë 04.05.2015, Partise Socialdemokrate i është refuzuar kërkesa për fillimin  procedurave për rregjistrim si subjekt zgjedhor, ka depozituar pranë KQZ-së kërkesën ankimore nr.3, me objekt “Kundërshtim i vendimit ekstraprocedurial të KZAZ-së nr. 43, verbale” 

Në mbledhjen e datës 06.05.2015, ora 12:00, pas relatimit të Zj. Edlira Jorgaqi, dhe diskutimit të palëve, në kuadër të verifikimit paraprak të kërkesës ankimore të paraqitur, u konstatua se KQZ ka kompetencën për shqyrtimin e kësaj kërkese ankimore, afati ligjor për paraqitjen e ankimit është respektuar dhe ankuesi legjitimohet për të bërë këtë kërkesë ankimore.
Per sa më sipër, Komisioni Qendror i Zgjedhjeve, në përputhje me nenin 129, pika 3, gërma a, vendoi kalimin e kërkesës për shqyrtim dhe referuar neneve 134 e vijues të Kodit Zgjedhor, në seancën plenare të datës 06.05.2015, ora 12:00 zhvilloi shqyrtimin administrativ të kërkesës ankimore nr.3.regj, sipas objektit të  sipërcituar.  

KQZ, pasi verifikoi pjesëmarrjen e ankuesit, mori në shqyrtim kërkesat e Partisë  Socialiste, Partisë Lëvizja Socialiste për Integrim dhe Partisë Demokratike, për të marrë pjesë në shqyrtimin administrativ të ankimit, si palë të interesuara, dhe pasi i çmoi këto kërkesa në përputhje me kërkesat e nenit 133, pika 1, 2 dhe 3, të ligjit Nr. 10019 datë 29.12.2008, “Kodi Zgjedhor i Republikës së Shqipërisë”, vendosi pranimin e subjekteve zgjedhore, PD me përfaqësues Njiazi Kosovrasti, LSI përfaqesuar nga Dritan Fejzo dhe PS përfaqësuar nga Z. Genci Gjoncaj, si palë të interesuara në këtë proces. 

Në ankimin e paraqitur ankuesi pretendon se: Në datë 30.04.2015 ora 19:00 kandidati i partisë  Socialdemokrate ka depozituar pranë KZAZ nr.43 kërkesën për t’u regjistruar si kandidat për Kryetarin e Bashkisë Rrogozhinë. KZAZ nr.43 në vend që të  vendoste kthimin për plotësim të dokumentave deri në datë 10 Maj, ka vendosur me vendimin e saj nr. 04 datë 02.05.2015 mosregjistrimin e kandidatit të PSD ende pa mbaruar afati i regjistrimeve.  Ankuesi kërkon t’i pranohen dokumentat e kandidimit të PSD të plotësuara sipas konstatimeve të KZAZ nr.43 
KQZ vendosi të administrojë me cilësinë e provës, dokumentacionin e kandidimit të z. Arben Ajdini, depozituar pranë KZAZ-së nr. 43, së bashku me listën me nënshkrimet e zgjedhësve mbështetëse të kandidatit.
Pasi dëgjoi pretendimet e palëve dhe ankuesit, KQZ, konstaton se pretendimi i ngritur nga KZAZ në vendimin objket ankimi, nr. 04, datë 02.05.2015, se dokumentacioni i kandidimit nuk është i plotë, pasi mungojnë listat me nënshkrimet e zgjedhësve që mbështesin kandidatin, është në kundërshtim me ligjin dhe konkretisht në nënin 73, pika 1 të Kodit Zgjedhor. Nëse KZAZ do të kishte një pretendim të tillë për mungesën e listës me nënshkrimet e mbështetësve duhet t’ja kthente subjektit dokumentacionin për plotësim për këtë shkak. Subjekti zgjedhor PSD kishte afat deri më datë 7 maj 2015 të plotësontë mangësitë  e konstatuara. Gjithashtu duke u bazuar dhe në nenin 71, pika 3, KQZ vendosi shqyrtimin në themel të çështjes nga administrata e KQZ dhe vazhdimin e shqyrtimit të çështjes në datën 06.05.2015. Duke ja lënë detyrë administratës së KQZ e cila në përputhje me nenin 71., pika 3 të bëntë verifikimin e listës me nënshkrimet e zgejdhësve mbështetës të kandidatit të propozuar nga PSD, z.Arben Ajdini.

KQZ në vazhdimin e shqyrtimit të kërkesës ankimore dhe në përfundim të hetimit administrativ dhe nga shqyrtimi i provave të paraqituara, konstatoi se: Neni 71, pika 3, Verifikimi i nënshkrimeve për zgjedhjet për Kuvendin kryhet nga administrata e KQZ-së dhe për zgjedhjet e organeve të qeverisjes vendore kryhet nga KZAZ-ja përkatëse, duke verifikuar 5 për qind të listës mbështetëse të kërkuar sipas ligjit, nëse janë zgjedhës me vendbanim në zonën zgjedhore përkatëse në momentin e depozitimit. Pas verifikimit të dokumentacionit, administrata paraqiti një raport të detajuar për verifikimin dhe rezultoi se numri I nënshkrimeve mbështetëse, ishtë më i madh se numri minimal i kërkuar për nënshkrimet. 
KQZ në përfundim të hetimit administrativ dhe nga shqyrtimi i provave të paraqituara, konstatoi se vendimi nr.4, datë 28.05.2015 i KZAZ-së nr. 43 është i pabazuar në ligj dhe duhet ndryshuar. 

PËR KËTO ARSYE
Komisioni Qendror i Zgjedhjeve, mbështetur në nenin 21, pika 1, neni 70, pika 1 dhe 3, neni 143, pika 1, gërma b,  të ligjit Nr. 10019, datë 29.12.2008 “Kodi Zgjedhor i Republikës së Shqipërisë”, i ndryshuar.
V E N D 0 S I:
1. Ndryshimin e Vendimit nr. 4, datë 28.05.2015 të KZAZ nr. 43 "Për mosregjistrimin e Kandidatit për Kryetar Bashkie Rogozhinë”
2. Regjistrimin e Kandidatit për Kryetar Bashkie Rogozhinë, Z. Arben Haxhi Ajdini, propozuar nga Partia Socialdemokrate .
3. Ky vendim hyn në fuqi menjëherë.
4. Kundёr kёtij vendimi mund tё bёhet ankim nё Kolegjin Zgjedhor, pranё Gjykates sё Apelit Tiranё, brenda 5 ditёve nga shpallja e kёtij vendimi.
Lefterije
LUZI-



Kryetare

Denar

BIBA-



Zv/Kryetar

Edlira 

JORGAQI-


Anëtare

Gëzim 
VELESHNJA-


Anëtar

Hysen 
OSMANAJ-


Anëtar

Klement        ZGURI-


Anëtar

Vera

SHTJEFNI-


Anëtare
� EMBED MSPhotoEd.3  ���








__________________________________________________________________________________

[image: image3.jpg]



                                                 Nr. 217 i Vendimit
    Data 06.05.2015 e Vendimit  Ora  12:00 e Vendimit

Për shqyrtimin e kërkesës ankimore Nr. 03, të paraqitur nga Partia Socialdemokrate

